
“Sahl ibni Sa’ad RA meriwayatkan daripada 
Rasulullah SAW, Baginda bersabda yang 

bermaksud, “Sesungguhnya di syurga 
terdapat sebuah pintu yang dipanggil 
ar-Rayyan. Orang yang berpuasa akan 

masuk melaluinya pada Hari Kiamat. Tidak 
ada sesorang pun dapat memasukinya 

melainkan orang berpuasa.” 
(HR Bukhari & Muslim)

Berpuasa di Bulan
Ramadan

Bila tepatnya berlaku malam Lailatul Qadar ini merupakan 
rahsia Allah. Rasulullah SAW besabda yang bermaksud: 

“Carilah Lailatul Qadar pada malam-malam ganjil daripada 
sepuluh hari terakhir Ramadan.” (Bukhari)

Allah menggambarkan malam Lailatul Qadar sebagai ‘lebih 
baik daripada seribu bulan.” (97: 1-5) Orang beriman akan 

berjaga sepanjang sepuluh malam terakhir Ramadan untuk 
memohon keampunan dan petunjuk Allah.

Apabila ditanya, apa yang perlu dilakukan apabila seseorang 
mengetahui bila malam Lailatul Qadar, Rasulullah SAW 

mengarahkan supaya memohon, “Ya, Allah, sesungguhnya 
Engkau Maha Pengampun, dan Engkau menyulai keampunan, 

maka, ampunilah aku.” (Ahmad)

Allah merahmati bulan Ramadan dengan ihsan-Nya yang 
istimewa: “...pintu syurga dibuka, pintu neraka ditutup, dan 

syaitan dibelenggu.” (Bukhari)

Keadaan ini membolehkan orang beriman melihat hakikiat diri 
mereka yang sebenar, justeru, tidak memberikan alasan 

godaan syaitan atas perbuatan buruk yang mereka lakukan 
semasa di bulan Ramadan.

Keberkatan di bulan Ramadan akan menggalakkan orang 
beriman mempertingkatkan amalan baik mereka. Setiap 

kebaikan yang dilakukan pada sebarang masa akan diberi 
ganjaran yang baik, namun, amalan kebaikan yang dilakukan 

pada bulan Ramadan akan diberi ganjaran berlipat kali 
ganda. Maka, Ramadan ialah bulan untuk memperbanyakkan 

amalan demi mecapai keredaan Allah.

Bagi orang beriman, puasa merupakan ibadah yang 
menyeluruh: mereka menahan lidah daripada mengumpat 

dan mencerca; mata mereka tidak memandang 
perkara-perkara yang dilarang; tangan tidak mengambil 

sesuatu yang bukan hak mereka; telinga tidak mendengar 
perkataan yang sia-sia; dan kaki tidak melangkah ke tempat 

maksiat. Senua anggota mematuhi ibadah puasa.

Inilah makna sebenar ibadah puasa di bulan 
Ramadan – ia sepatutnya tidak berhenti apabila 

berakhirnya Ramadan. Mereka yang merasai 
keberkatan Ramadan akan mahukan agar 

sepanjang tahun sama seperti bulan Ramadan yang 
mulia.

“Bagi orang yang berpuasa, dia akan memperolehi 
dua kegembiraan. Pertama, kegembiraan ketika dia 
berbuka puasa, dan kedua, kegembiraan ketika dia 

bertemu Tuhannya.” (Bukhari)

Bulan Ramadan merupakan ‘latihan’ menyeluruh 
untuk mendisiplinkan diri. Ia meningkatkan 

ketakwaan orang beriman terhadap Allah dalam 
perbuatan dan segala urusannya pada setiap ketika. 
Takwa merupakan matlamat ibadah puasa di bulan 

Ramadan.

Hayati Islam. Hayati Ramadan. Capailah keredaan 
Allah.

Sesungguhnya Allah Maha Mengetahui.

Berpuasa di bulan Ramadan bermakna setiap anggota 
tubuh badan juga perlu mematuhi ibadah tersebut.

Berpuasa di bulan Ramadan merupakan satu daripada lima 
rukun Islam. Sepanjang bulan kesembilan dalam takwim 
hijriah ini, umat Islam menunaikan ibadah puasa bermula 
dari terbit fajar hingga terbenam matahari.

Puasa merujuk kepada perkataan Arab, “sawm”, yang 
bermaksud ‘menahan diri dari setiap perkara yang 
membatalkan puasa.’

Ketika berpuasa, umat Islam manahan diri dari makan, 
minum dan melakukan persetubuhan (jimak).

Antara mereka yang dikecualikan dari berpuasa adalah 
orang sakit, wanita yang sedang haid, dan musafir. Mereka 
ini diwajibkan untuk qadak atau mengganti semula 
bilangan hari puasa yang ditinggalkan.

Umat Islam akan bersahur, iaitu makan selepas waktu 
tengah malam sebelum terbit fajar, dan berniat untuk 
berpuasa kerana Allah. Niat akan membezakan ibadah 
berpuasa daripada berlapar kerana mengawal makan 
untuk menurunkan berat badan!

Umat Islam berbukan puasa (iftar) apabila 
berkumandangnya azan Maghrib.

Berpuasa di Bulan Ramadan

“Wahai orang yang beriman! Diwajibkan kamu 
berpuasa sebagaimana diwajibkan ke atas orang 
yang terdahulu daripada kamu, supaya kamu 
bertakwa.” (Al-Baqarah: 183)

Ramadan, bulan al-Quran; “Berbuka 
puasalah kamu dengan kurma dan air.”

(Bukhari)

Puasa meruapakan penawar kepada 
perkara-perkara yang memudaratkan yang kita 
lakukan apabila kita menyimpang atau menjauhi 
petunjuk-petunjuk daripada al-Quran dan sunnah 
Rasulullah SAW.

Nafsu dan keinginan yang menguasai diri 
menyebabkan banyak kerosakan dalam kehidupan 
manusia.

“Diet fad, program pemulihan dan kaunseling boleh 
membantu merawat tabiat memudaratkan diri, 
tetapi sering kali gagal kerana ramai kembali 
kepada gaya hidup asal yang tidak sihat.”

Islam merawat dengan cara mengenal pasti 
masalah yang dihadapi itu sebagai suatu krisis 
kerohanian atau krisis kejiwaan. Keadaan ini perlu 
dirawat pada punca penyebabnya, iaitu iman yang 
lemah.
Kegagalan memperbaharui iman akan merosakkan 
jiwa kerana ingkar kepada Allah.

“Iman akan menipis sebagaimana pakaian menjadi 
lusuh, maka, mohonlah daripada Allah agar 
memperbaharui iman di hati.” [Tabrani]

Jiwa yang tersesat akan mengalah kepada bisikan 
syaitan, dan cenderung kepada jalan-jalan 
kejahatan.

Islam mengajak kepada penyucian jiwa dan 
mengawal nafsu dalam jiwa. “Sesungguhnya 
berjayalah orang yang menyucikan jiwanya.” (91: 9) 

Tiada sesiapa dapat mengelak fitrah dan 
perkara-perkara yang dibenarkan. Berlapar dan 
menahan diri daripada merasai kenikmatan bukan 
perkara yang menyenangkan melainkan jika 
dilakukan dengan keyakinan bahawa Allah 
berkehendak yang terbaik buat hamba-Nya. (2: 216)

“Berpuasa ialah perisai yang dengannya seorang 
hamba melindungi dirinya daripada api neraka.” 
(Ahmad)

Apabila rohani menahan daripada 
keperluan-keperluan asas dari fajar 
hingga Maghrib, selama sebulan pada 
setiap tahun kerana Allah, akan 
menguatkannya lagi untuk melawan 
nafsu jahat.

Ibadah puasa berbeza daripada solat. 
Seseorang boleh kelihatan sedang melakukan 
solat tetapi sebenarnya tidak!

Sedangkan, seseorang tidak boleh menunjuk-nunjuk  
‘menderita’ kerana kelaparan. Lapar ketika berpuasa bukan 
suatu lakonan; Allah Maha Melihat dan Mengetahui 
hamba-Nya yang ikhlas mengerjakannya.

Puasa merupakan rahsia antara Allah dan hamba-Nya, 
justeru, hanya Allah yang memberi ganjaran terhadap 
ibadah puasa. “Setiap amalan manusia adalah untuk 
dirinya kecuali puasa. Sesungguhnya puasa adalah 
untuk-Ku. Dan Aku yang akan mengurniakan ganjarannya.” 
(Bukhari)

Ketika berpuasa, umat Islam tetap meneruskan 
urusan-urusan biasa mereka, namun, dengan kesedaran 
bahawa berpuasa adalah lebih daripada sekadar 
menahan diri daripada makan, minum dan jimak.

“Barangsiapa yang tidak meninggalkan perkataan keji 
(dusta), maka, Allah tidak berhajat orang itu meninggalkan 
makan dan minumnya.” (Bukhari)

Ramadan juga merupakan bulan al-Quran, bulan 
keampunan dan rahmat.

Ramadan: Bulan al-Quran
Ayat al-Quran pertama yang diturunkan kepada Rasulullah 
Muhammad SAW adalah pada bulan Ramadan. Ketika bulan 
Ramadan, orang beriman berusaha mempertingkat ‘hubungan’ 
mereka dengan al-Quran. Pada bulan inilah, ramai  daripada 
kalangan umat Islam akan menghabiskan membaca
al-Quran (khatam) sekurang-kurangnya sekali.

Malam Lailatul Qadar merupakan malam yang
paling penting  dalam bulan Ramadan. Pada
malam inilah, al-Quran  diturunkan ke langit
paling rendah sebagai  persediaan untuk
diturunkan sebagai wahyu kepada
Rasulullah SAW.


